
   Паян мана санран салам каларĕç,

Сăнна умма кăларчĕç шӳтлесех:

Пĕлместпĕр — саншăн те пилеш, те каврăç,

Те хурăн пулса юлчĕ вăл тесе.



Эс каврăç мар. Шур хурăнăм пулмарăн.

Ман йăмрасарăн пĕртен пĕр йăмри —

Эс шухăш-кăмăлран тухса каймарăн,

Упрантăн-юлтăн, пултăн асăмри.



Антив, ретрен керлетĕр йăрăс хурăн,

Ем-ешĕллĕн пуç тайтăр чăрăш-хыр,

Асран кайми йăмра, чĕр халлĕн пурăн,

Турат çумне турат хушса юп кур.



Тураттусем çуллен папка кăларĕç,

Кăчки çинче хурт вĕçтĕр сĕрлесе.

... Паян мана санран салам каларĕç,

Сăнна умма кăларчĕç шӳтлесе.



Кӳкеç.

  